
GOUVÈNÈ CUOMO ANONSE WIKENN AKTIVITE MOTONÈJ GRATIS POU 
ANKOURAJE TOURIS ANDEYÒ ETA A FIKSE POU 14-15 MAS  

  
Yo anile frè pou anrejistreman pou Motonejis andeyò Eta a yo pandan wikenn  

  
 I LOVE NEW YORK lanse kanpay dijital ak medya sosyal pou atire pasyone 

motonèj yo  
  

Gade piblisite a isit la  
  

Eta a akòde 4.2 milyon dola ak gouvènman lokal yo pou antretyen ak reparasyon 
santye nan tout Eta a  

  
  

Gouvènè Andrew M. Cuomo te anonse jodi a 14-15 mas pral yon wikenn aktivite 
motonèj gratis pou tout motonejis andeyò Eta a ak kanadyen yo -- yon mouvman ki pral 
ranfòse pi plis endistri touris ivè a nan North Country ak nan tout New York. Gouvènè a 
te fè anons lan avan li fè aktivite motonèj avèk twa pitit fi li yo Cara, Mariah ak Michaela 
nan Saranac Lake.  
  
"New York se lakay plis pase 16,000 kilomèt kèk pi bon santye aktivite motonèj yo nan 
nasyon an, tout avèk aryè plan bote natirèl mayifik ke yon moun dwe wè pou ou kwè 
a", Gouvènè Cuomo te deklare. "Avèk wikenn aktivite motonèj gratis sa a, nou ap 
ankouraje vizitè ki soti tout kote yo pou vini nan North Country ak kote ki nan mitan yo, 
eksperimante gran aktivite rekreyatif an plennè nou yo pou yomenm epi ranfòse pi plis 
endistri touris ki ap pwospere a."  
  
Pandan wikenn pwomosyonèl la, yo pral anile frè yo pou vizitè yo ki soti andeyò Eta a 
avèk veyikil ki kòrèkteman anrejistre ak asire yo ki swete eksplore prèske 16,898 
kilomèt santye motonèj. I LOVE NEW YORK pral pwomouvwa wikenn lan nan lanse 
yon kanpay dijital ak medya sosyal ki sible pasyone aktivite motonèj andeyò Eta a yo. 
Pou sipòte pi plis kominote a sezon sa a, Eta a te akòke 4.2 milyon dola nan 
sibvansyon lokal pou antretyen ak reparasyon santye motonèj nan tout New York.  
  
Kominote aktivite motonèj Eta a gen yon enpak ekonomik sezonye 868 milyon dola, 
daprè yon etid Inivèsite SUNY Potsdam te fè an 2011. Aktivite touris ivè yo sipòte tou 
kwasans ekonomik nan tout Eta a, sa ki jenere prèske 14.4 milya dola nan depans dirèk 
vizitè yo. North Country te atire plis pase 13 milyon vizitè an 2018, jiska 21.6% depi 
2011, sa ki te ogmante depans dirèk yo nan plis pase 23% jiska 1.26 milya dola.  
  

https://www.youtube.com/watch?v=7E7QVzkvxR0&feature=youtu.be


 

 

Patisipan nan wikenn aktivite motonèj gratis la dwe opere yon motonèj ki gen 
anrejistreman valid nan Eta oswa Pwovens Kanadyen lakay yo a, epi yo dwe gen 
asirans ki aplikab jan Eta oswa pwovens lakay yo a egzije sa. Moun ki pa Nouyòkè yo ki 
swete itilize yon motonèj nan Eta New York avan oswa apre wikenn pwopmosyonèl sa 
a ka itilize sèvis Anrejistreman NYS pou Motonèj Andeyò Eta pou yo jwenn yon 
anrejistreman pou 15 jou epi opere motonèj yo a isit la imedyatman. DMV pral voye yon 
anrejistreman pèmanan pa lapòs ba yo.  
  
Kanpay medya sosyal I LOVE NEW YORK la pral konplete kanpay touris ivè ki an kou 
aktyèlman an ki koute globalman 4 milyon dola, ki prezante aktivite motonèj ak yon 
ansanm aktivite ivè nan televizyon, piblisite enprime ak dijital, inisyativ relasyon piblik ak 
medya sosyal, ak lòt efò pwomosyonèl yo.  
  
Kondiktè treno yo kapab jwenn enfòmasyon sou aktivite motonèj nan destinasyon 
popilè yo tankou Speculator, Long Lake ak Tug Hill Plateau, ansanm ak enfòmasyon 
aktyalize sou Wikenn Motonèj Gratis lan, nan iloveny.com. Anplis de sa, Vil Webb ak 
Inlet pral òganize tou SnoFest anyèl yo a 7 ak 8 mas. Motonejis yo ki achte pèmi santye 
2021 yo a nan SnoFest pral kapab monte pou rès sezon aktyèl la gratis, epi vil la pral 
anile frè lokal yo pou nenpòt moun ki patisipe nan wikenn lan.  
  
Sibvansyon 4.2 milyon dola yo pral sipòte antretyen santye yo deziye yo nan tout Eta a 
pou motonejis yo ka pwofite yo an sekirite. Se frè anrejistreman motonèj Depatman 
Veyikil ak Motè (Department of Motor Vehicles, DMV) Eta a kolekte yo ki finanse 
pwogram yo epi yo fè depo frè sa yo nan Fon Devlopman ak Antretyen Santye Motonèj 
(Snowmobile Trail Development and Maintenance Fund) la. Gouvènman konte ak 
minisipal yo ap distribiye sibvansyon yo bay apeprè 230 klèb motonèj nan tout Eta a, sa 
ki an retou repare ak antreteni santye yo.  
  
Yon lis konplè sibvansyon yo pa konte disponib isit la.  
  
Erik Kulleseid, Komisè Biwo Pak, Lwazi ak Prezèvasyon Istorik, te deklare, "Nan 
kad efò Gouvènè Cuomo yo pou fè New York yon destinasyon nan tan ivè, fon sa yo 
ede kenbe santye yo an sekirite epi byen repare pou abitan ak vizitè yo ki vizite New 
York pou pwofite rezo santye ekstraòdinè nou an. Travay sa a posib gras ak patenarya 
avèk manm ki travay di klèb motonèj yo nan tout Eta a".  
  
Komisè Depatman Konsèvasyon Anviwònmantal (Department of Environmental 
Conservation, DEC) la, Basil Seggos te deklare, "Rezo santye motonèj New York la 
se yon motè pou ekonomi lokal yo epi li ofri rekreyasyon ivè ki gen klas mondyal pou 
abitan ak vizitè yo ansanm. DEC travay avèk Pak Eta, minisipalite yo, ak volontè ki soti 
nan klèb motonèj lokal yo pou antreteni ak ameyore santye yo pandan sezon an epi 
finansman sa a pral sipòte efò sa yo. Mwen ankouraje kèlkeswa moun ki enterese nan 
avantire yo pou angaje nan yon avanti motonèj an sekirite ak agreyab nan bote ivè 
natirèl peyizaj New York la".  
  
Komisè Pwovizwa, Prezidan ak Direktè Egzekitif Jeneral yo nonmen pou Empire 
State Development lan, Eric Gertler te deklare, "Eta New York ofri plis pase 16,000 
kilomèt santye motonèj yo epi wikenn anrejistreman gratis sa a ofri opòtinite pafè pou 
motonejis andeyò Eta a ak kanadyen yo planifye yon vakans ivè, vizite epi rete nan 

https://transact2.dmv.ny.gov/SnowmobileOutofState/
https://protect2.fireeye.com/v1/url?k=997d265d-c55b1e63-997fdf68-000babda0031-8340f9aa99f16c77&q=1&e=82b56ffc-d00a-4a7e-aedb-cb6cb4a16563&u=http%3A%2F%2Filoveny.com%2F
https://www.governor.ny.gov/sites/governor.ny.gov/files/atoms/files/Awards_by_County.pdf


 

 

kominote nou an, epi eksperimante kèk manje, bwason ak atraksyon atizanal inik ki 
envite vizitè jwenn sa yo ap chèche a".  
  
Komisè Depatman Veyikil ak Motè a, Mark J.F. Schroeder te deklare, "Nou fyè pou 
deklare ke nou fè pwogrè pou anrejistre yon motonèj rapi ak fasil. Nou rejwenn 
Gouvènè a nan ankouraje kondiktè treno yo pou pran avantaj wikenn aktivite motonèj 
gratis lan ak santye ekstròdinè New York yo".  
  
Prezidan Asosyasyon Motonèj Eta New York, Rosanne Warner, te deklare, 
"Kondisyon nèj fèb yo pa te rann li pi fasil pou prepare santye yo pou sezon sa a. Nou 
remèsye Gouvènè Cuomo ak Biwo Pak Eta (State Office of Parks) a dèske yo te mete 
sibvansyon sa yo a dispozisyon minisipalite ki ap patisipe yo. Finansman sa a rann 
posib plis pase 16,000 kilomèt santye klèb yo antreteni chak ane atravè efò volontè yo".  
  
Kondisyon santye yo gendwa varye depandaman de kantite nèj ki tonbe yo ak lòt faktè 
ankò. Yo konseye motonejis yo pou verifye sitwèb klèb motonèj ki nan zòn yo pou 
enfòmasyon sou kondisyon santye yo, gen ladan estati reparasyon yo. Sitwèb 
Asosyasyon Motonèj Eta New York (New York State Snowmobile Association) la gen 
enfòmasyon sou aktivite motonèj ak klèb motonèj yo, ak kat jewografik rezo santye 
motonèj Eta a ki disponib sou sitwèb Pak Eta New York la.  
  
DMV ap raple motonejis New York la yo ke yo dwe renouvle anrjistreman motonèj yo 
chak ane. Motonèj yo kapab renouvle anrejistre yo anliy sou sitwèb DMV a, pa lapòs 
oswa an pèsòn nan yon biwo DMV. Anrejistreman motonèj la koute 100 dola, men li 
diminye jiska 45 dola si motonejis la se yon manm klèb motonèj lokal.  
  
Eta New York sipòte aktivite motonèj yo avèk yon Sistèm Santye Motonèj 
(Snowmobile Trail System) nan tout Eta a ki travèse 45 konte yo, ke apeprè 230 klèb ap 
antreteni, epi ke yo finanse atravè 51 esponsò minisipal yo. Pou plis enfòmasyon sou 
aktivite motonèj, vizite parks.ny.gov. Vizite sitwèb DEC a isit la pou plis enfòmasyon sou 
aktivite motonèj sou tè Eta a yo.  
  
Plis enfòmasyon sou touris ivè nan Eta New York disponib nan www.iloveny.com/winter 
ak sou aplikasyon mobil gratis I LOVE NY, ki disponib pou telechaje sou iTunes ak nan 
magazen aplikasyon Google Play yo oswa nan www.iloveny.com/mobile.  

Lòt nouvèl disponib sou sitwèb www.governor.ny.gov 

